
Ua atoa nei le tolu o tausaga talu ona 
faamanatuina le Aso o Tama i Aso Sa lona lua o 
le masina  o Aokuso, i tausaga taitasi i totonu 
lava o si o tatou atunuõu. O lenei aso faapitoa, e 
ave ai le faamamafa ma le faatauaina o tama ma 
le latou sao i totonu o aiga, nuu ma afioaga,  
ekalesia faõapea foõi ma le malo. 
 
O le auga ma le faamoemoe o lenei polokalame 
sa agaõi tonu i le sini autu o le fono a malo tau 
atiaõe, o le a faia i Samoa nei, ma o loõo vaõavaõai 
ai foi le Matagaluega ina ia o faatasi ma le sini 

autu mo lenei aso faapitoa mo Tama. 
 
O le anavatau mo lenei aso faapitoa ua faigoaina 
e faapea: òMatau i le Lotoifale, e Faasaoina ai le 
Atunuõu, e Manuia ai le Pasefika, e laveaina ai 
le Lalolagi ò. O lea autu oloo atagia mai ai le 
faatauaina o le amata atu i mea laiti ma le 
agavaa e mafai ai ona faatumauina le saogalemu 
o le lalolagi. O le atoaatoa ona lelei fausia o nei 
vaega i totonu o le tatou lotoifale e tauala atu i le 
lelei o pulega a nuu ma latou faagaioiga. 
 
O le afioga ia Patele Penitito sa amatalia lea aso i 

se sauniga lotu, ona sosoo ai lea ma le lauga 

faapitoa sa saunoa iai le Susuga i le Palemia, le 

Afioga ia Tuilaepa Sailele Malielegaoi. I le 

faamantuina o lea aso taua, sa faatinoina ai se 

polokalame faaleaõoaõoga, e faatatau lea i 

faiganuu lelei ma le maopopo, ae le gata i lea o le 

taua o matafaioi o tama i nuu ma afioaga, lea sa 

faapena ona taõitaõia e le  Pule Sili o le 

Matagaluega o Puanoa Faalenatura faapea ai foi 

le  Sui Ofisa Sili o le SPREP. Ma sa auai uma sui 

o nuu faapea foi sui tamaitai o nuu o le atunuu, 

aua le molimauina o lea faamoemoe taua. 

Faõamanatuina le Aso Faapitoa mo Tama 2014 

Lomiga: Iulai - Aukuso 2014 

Sui o Nuu & Sui Tamaôitaôi o Nuu sa auai aua le  
faamantuina o lea faamoemoe 



O le aso 15-17 ma le aso 21-22 o Iulai lea sa  
faõataunuuina ai se polokalame faõaleaoaoga 
mo le Tulafono mo le Saogalemu o Aiga 2013. O 
lenei polokalame sa galulue soõosoõotauau ai le 
Matagaluega o Tina ma Tamitaõi faapea paaga e 
aofia ai le Matagaluega o Faamasinoga, 
Matagaluega o Leoleo- i lona vaega mo sauaga i 
totonu o Aiga, faapea ai le Toomaga mo e 
Puapuagatia. Sa maua ai foõi ma le avanoa e 
faia ai ni folasaga mai suõi o ia Matagaluega ae 
le gata i lea o faõalapotopotoga sa auai.  
 
O le vaega la sa ave iai le faõamamafa mo lea 
faõamoemoe, e aofia ai Sui Tamaitaõi ma Sui o 
Nuu mai Upolu ma Savaii. O le auga lava o le  
polokalame ina ia faatuputuplaia le 
malamalama ma le tomai o Sui Tamaitaõi faapea 
Sui o Nuu  i tulaga ma vaega eseese o le 
tulafono, aemaise ai ia faataua le se fesoõotaiga 
vavalalata o le Matagaluega o Leoleo ma nuu & 
afioaga aua le tausiaina o le filemu. O le 
aotelega o lenei tulafono o le faaleleia atili lea o 
le malamalamaaga o Sui Tamaitaõi ma sui o 
Nuu  e ala i a latou matafaioi agaõi i le tulfono. 
O le isi vaega na ave iai le faamamafa o le 
tulafono, o le puipuiga ma le faalauiloaina lea o 
vaega e pito sili ona taua i totonu o aiga e pei o 
le alofa, fesootaiga o tagata taitoatasi faapea foõi 
ma le faaaloalo.  
 
Na faalia e nisi o i latou sa faia folasaga, o le 

fanaunautaiga lava o le tulafono o le fausiaina 

lea o le filemu i totonu o aiga faapea ma 

alalafaga. O se auala e faamalosia ai le 

fesootaiga o Sui o Nuu ma Sui Tamaitaõi o Nuu 

ma le Matagaluega o leoleo, ae le gata i lea, e 

fesoasoani ai i aõi latou o loõo aafia i sauaga, ina 

ia iai se sao o Sui o Nuu i le faõaitiiti o faõafitauli 

o loõo faõafeagai ma tagata i totonu o aiga ma 

alalafaga taõitasi. 

Faõatinoina le Polokalame Faõaleaõoaõoga o le  

tulafono mo le Saogalemu  o Aiga  

(Family Safety Act 2013)   

Sui o Nuu & Sui Tamaôtaôi 

o Nuu na faaali manatu i 

lea polokalame  



O le mataala ma le galulue punouaõi o Sui o Nuu ma Sui Tamaitaõi o Nuu, e tauala i se 
tasi o vaega o loo fito i tonu ma le Matagaluega o Tina ma Tamaitaõi, lea sa faaalia i 
tapenapenaga a afioaga taitasi, aua le tali malo ai o Samoa i le Fono o Atu Motu Laiti o le 
Lalolagi. O le vaiaso aõo lumanai le fonotaga, sa maitauina ai le leai o se nuu sa faõatamala 
i le faõamatagofieina lea o a latou matoa ma laoa.  
 
Na maitauina le tele o le lagolagosua o nei afioaga e ala lea i le faamatagofieina o aai, 
faapea le tuu i luga o ie ma laupapa faaalauiloa e faafeiloaõi atu ai malo ua faimalaga 
mamao mai mo le fonotaga. O afioaga e amata mai i le malae vaõalele i Faleolo seia paia le 
taulaga nei o Apia, sa leai se isi na faõatamala i a latou tapenapenga.  
 
O le faamatagofieina o aai, o se tasi lea o galuega o loo galulue soosootauau ai le 
Matagaluega o Tina, faapea le Komiti Faufautua a Tina ma Tamaõitaõi, faatasi ma le 
Pulega o Tagata Tafafao Maimo mai Fafo ina ia unaia nuu ma afioaga ia faamama, 
faamatagofie ma teuteuina ia luma maota ma laoa, aua se Samoa matagofie ina ia 
tumama, maloloina ma aulelei i le vaai a tagata asiasi mai. O le talimalo ai la o Samoa i le 
nei fonotaga, o se auala na tinoȊ ai nuu ma afioaga e faaaliali ai le lagolago ma le agaga 
talimalo, i le faamatagofieina ina lea o a latou aai.  

Tele le sao o le Polokalame o Teuga  

Aai i Nuu ma Afioaga aõo sauni atu mo le  

Fonotaga o Atu Motu Laiti 

Nuu ma afioaga sa faapea na faaali le lagolago i le malo o Samoa, e ala lea i le teuteuina ma le faamamaina o o latou aai, ae 

le gata i lea o le tuu i luga o faôalauiloa, e faafeiloaôi atu ai malo sa auai i le Fonotaga o Atu Motu Laiti o le lalolagi.   



O le aso 27 o Aukuso, na tatala aloaia ai le fono mo Tupulaga Talavou mai Atu Motu Laiti o le 
Lalolagi, lea e faaigoaina SIDS T.A.L.A.V.O.U Forum, ma sa vaaia ai le lolofi mai o au usufono mai 
vaega eseese o le lalolagi, ae le gata i lea o tupulaga ma i si o tatou atunuu, lea sa faapena ona valaa-
ulia, aua le auai ma fai se latou sao i lea fonotaga. 
  
I le tatala aloiaia ai o lea famoemoe, na saunoa ai le Susuga i le Failautusi Aoao o Malo Aufaõatasi, le 
Afioga ia Mr. Wu Hongbo. òE tusa ai ma tala faasolopito, o tupulaga talavou, o i latou ia o loõo unaia 
ni suiga ua maoaõe, ma o le tatou matafaioi, ia fausia ni faavae ia tatou fesoasoani atu aió, o le sauno-
aga lea a lana Afioga, sa faapena ona tuõu atu i tupulaga sa auai i lea faamoemoe, ina ia luõitau ai i la-
tou aua se latou sao lelei i le fonotaga o le a tapena atu ai, aua o tupulaga talavou, o i latou ia e unaia 
suiga lelei, ma e tatau ona finafinau e faaali o latou manatu, aua se latou sao i faiga faavae e maua ai 
se lelei o tagata. Na ave foõi le faamalo a lana afioga i le Susuga i le Alii Palemia, ma faafetaia ai le 
Malo o Samoa mo tapenapenaga ae le gata i lea ole talimalo ai mo lea faamoemoe.  Na saunoa foi le 
Susuga i le Alii Palemia, Afioga Tuilaepa Sailele Malielegaoi, e faafeiloaõi ai le au usufono ma ave ai le 
faamalosiau i tupulaga talavou aua le faamoemoe o le a alo atu iai.  
 
O le Fonotaga a Tupulaga Talavou mo Atu Motu Laiti sa faatinoina i le aso 28 o Aukuso .  

Tatala Aloia le Fonotaga a Tupulaga Talavou  

mai Atu Motu Laiti o le Lalolagi 

(SIDS T.A.L.A.V.O.U FORUM) 

